
Sesioni pranveror

Né mbledhje morén pjesé: Daut Haradinaj, Besa Gaxherri, Liburn Aliu, Ganimete Musliu, Lutfi
Zharku, Andin Hoti, Enver Hoti, Driton Caushi dhe Salih Salihu.

Munguan: Danush Ademi dhe Sérgjan Mitroviq
Stafi mbéshtetés i komisionit: Ylber Sherifi.
Mbledhjen e kryesoi Daut Haradinaj, kryetar i Komisionit.

Rendi i dités:

Miratimi i rendit té dités;

Miratimi i Procesverbalit t& mbledhjes sé komisionit, t¢ mbajtur mé 13.12.2017,;
Miratimi i Raportit té Punés sé Komisionit pér vitin 2017;

Shqyrtimi i Draft-Planit t& punés sé Komisionit pér vitin 2018;

Shqgyrtimi i Raportit pér gjendjen e mijedisit, i ftuar kryeshefi i Agjencisé pér
mbrojtjen e mjedisit;

6. Té ndryshme.

agrwdE

Kryesuesi, pasi i pérshéndeti anétarét e komisionit dhe ju uroi puné té mbaré né sesionin
pranveror, konstatoi se jané plotésuar kushtet pér fillimin e punés dhe hapi mbledhjen me pikén e
paré té rendit té dités.

1. Miratimi i rendit té dités;
Rendi i dités u miratua pa ndryshime.

2. Miratimi i Procesverbalit t&¢ mbledhjes sé mbajtur mé 13.12.2017;

Kryetari i Komisionit, konstatoi miratimin e procesverbalit nga mbledhja e kaluar.



3. Miratimi i Raportit té Punés sé Komisionit pér vitin 2017;

Kryetari Daut Haradinaj, e paraqiti raportin e punés sé Komisionit pér periudhen shtator-
dhjetor 2017 dhe tha se gjaté késaj periudhe Komisioni ka mbajtur 5 mbledhje té rregulita, ka
formuar 2 grupe punuese, té cilat kané mbajtur 2 mbledhje dhe ka realizuar 3 vizita brenda
vendit. Né mbledhjet e komisionit jané ftuar dhe kané marré pjesé, ministrat e resoréve pérkatés
pér bujgési e mjedis, udhéheqés té agjencive e departamenteve pérkatése. Komisioni gjithashtu
ka shqyrtuar né parim Projektligjin pér trajtimin e ndértimeve pa leje, ndérsa ka filluar
mbikéqgyrjen e zbatimit té Ligjit pér bujgésiné e zhvillimin rural dhe Ligjin pér ndértim dhe i ftoi
deputetét qé té miratojné raportin.

Besa Gaxherri, tha se gjaté késaj periudhe Komisioni edhe pse ka patur pak puné dhe aktivitete,
e falénderoi pérsonelin mbéshtetés qé i ka pérfshi né kété raport té gjitha aktivitetet e realizuara.

Komisioni njézéri nxori kété,
Pérfundim
Miratohet Raporti i Punés sé Komisionit pér periudhén shtator-dhjetor 2017.

4. Shqgyrtimi i Draft-Planit té punés sé Komisionit pér vitin 2018

Kryetari Daut Haradinaj, para deputetéve e paraqiti draft planin e punés pér vitin 2018 dhe tha
se bazuar né programin legjislativ t& Qeverisé pér vitin 2018, Komisioni planifikon té shqyrtojé
19 projektligje, prej tyre 11 projektligje nga fusha e mjedisit dhe planifikimit hapésinor dhe 8
nga fusha e bujqgésisé, pylltarisé e zhvillimit rural. Gjithashtu, Komisioni do t& mbikéqyré
zbatimin e Ligjit pér Bujgésiné e Zhvillimin Rural dhe Ligjin pér Ndértim, si dhe do té shqyrtojé
raportet e agjencive té pavarura dhe strategjité sektoriale t& mjedisit dhe bujgésisé. Ky plan shtoi
ai, gjaté shgyrtimeve té mévonshme mund té ndryshojé sipas nevojave dhe prioriteteve, prandaj i
ftoi deputétét té ofrojné propozimet e tyre.

Liburn Aliu, pér grupin punues pér mbikqgyrjen e zbatimit té Ligjit pér ndértim, té cilin e
kryeson, kérkoi té shtyhet afati i pérfundimit té Raportit deri né fund té korrikut, pér arsye se pas
zgjedhjeve lokale jané ndérruar drejtorét komunal té urbanizmit dhe se atyre u duhet pak kohé
dhe ne si grup punues duhet gé vizitat e planifikuara népér komuna ti shtyjmé pér muajt mars
dhe prill.

Andin Hoti, pér grupin punues pér mbikqgyrjen e zbatimit té Ligjit pér bujgésiné dhe zhvillimin
rural, té cilin e kryeson tha se i kemi mbajté dy mbledhje dhe kemi realizuar njé vizité né
MBPZHR dhe i ftoi anétarét e Grupit punues gé té marrin pjesé né mbledhje dhe aktivitete té
kétij grupi.

Enver Hoti, propozoi gé né muajt mars ose prill t& ftohen ministrat e dy ministrive raportuese,
pér raportin e investimeve kapitale.

Salih Salihu, propozoi gé né plan té shtohet edhe nisma pér hartimin e Projektligjit pér cilésiné e
bukés, té cilén e arsyetoi me até se ne nuk e dijmé se ¢faré buke konsumojmé, né treg gjejmé
buké me standarde té ndryshme si pér nga pesha, véllimi, por edhe cilésia, prandaj duhet duhet té
kemi njé standard té bukés dhe kété mund ta arrijmé pérmes njé ligji. Kjo iniciativé u pérkrahé
nga Komisioni.

Kryetari Daut Haradinaj, paragiti kérkesén e Autoritetit Rregullator pér Shérbimet e Ujit, pér
nismén pér ndryshimin dhe plotésimin e Ligjit Nr. 05/L-042 pér rregullimin e shérbimeve té ujit,
e cila u pérkrahé nga Komisioni.

Me propozimet e paragitura nga anétarét e komisionit, Komisioni njézéri nxori kété,
Pérfundim
Miratohet Plani i punés sé Komisionit pér vitin 2018.



5. Shqyrtimi i Raportit pér gjendjen e mjedisit pér vitin 2016, i ftuar kryeshefi i Agjencisé
pér mbrojtjen e mjedisit

Kryetari Daut Haradinaj, e falénderoi kryeshefin e Agjencisé pér mbrojtjen e mjedisit, z. Ilir
Morina pér prezencén né mbledhje pér té paraqité Raportin pér gjendjen e mjedisit pér vitin
2016, pér té cilin tha se nuk kemi arrité ta shqyrtojmé né fund té vitit té kaluar. Pér gjendjen e
mjedisit, ndikimin né shéndetin e popullatés dhe pér masat gé jané duke u ndérmarré pér
mbrojtjen e mjedisit e ftoi kryeshefin té marr fjalén.

Ilir Morina, kryeshef i Agjencisé pér Mbrojtjen e Mjedisit, né ekspozené e tij tha se raporti
éshté bazuar né Ligjin pér Mbrojtjen e Mjedisit dhe géllimi i tij né radhé té paré éshté, informimi
I Qeverisé dhe Kuvendit té Kosovés pér gjendjen e mjedisit, me géllim té nxitjes sé hartimit té
politikave adekuate mjedisore. Ai shtoi se raporti éshté real dhe i njejti pas miratimit né Kuvend
paragitet edhe né Agjenciné Evropiane pér Mbrojtjen e Mjedisit.

Ai né vazhdim paraqiti gjetjet kryesore té raportit: pér cilésiné e ajrit, tha se tejkalimet mé té
shpeshta té vlerave limite jané regjistruar pér Grimcat e PM10 dhe PM 2.5 né Prishtiné, Obiliq e
Drenas, ndérsa gé ka pasur raste té tejkalimeve edhe pér vlerat limite t&¢ Ozonit, CO, NOx.
Krahasuar me vitin 2015, nuk vérehet ndonjé ndryshim né cilésiné e ajrit. Njéjté sikurse gjaté
vitit 2015 edhe gjaté vitit 2016, tejkalime jané regjistruar kryesisht pér parametrat PM 10 dhe
PM 2.5. Edhe gjaté vitit 2017 paragiten ndotje té péraférta sikurse né periudhat e njéjta té viteve
paraprake, sepse burimet jané te njéjta. Né sektorin e ujérave shqetésues éshté rritja e trendit té
shfrytézimit té pakontrolluar té inerteve nga shtretérit e lumenjve dhe shkatérrimi i tyre ndérsa
pér ujérat sipérfagésore tha se nuk jané té rrezikuara nga eutrofikimi. Pér ndikimin e ndotjes sé
mjedisit né shéndetin publik, tha se shkakton njé seri sémundjesh tek njerézit si; alergjité e
ndryshme, sémundjet e lékurés, diarre, sémundjet respiratoré dhe sémundje tjera. Ndérsa pér
cilésiné ujit té pijshém gé u ofrohet konsumatoréve né 44 zona té furnizimit té shtrira né zonat e
shérbimit té shtaté KRU-t€, éshté 99.2% né pérputhshméri me vlerat parametrike
mikrobiologjike, ndérkag 98.0% né pérputhshméri me vlerat parametrike kimike, duke rezultuar
né njé nivel té pérgjithshém té pérputhshmérisé prej 98.3%. Kjo shkallé e pérputhshmérisé éshté
rezultat i 50,289 testeve té kryera gjaté vitit 2016 nga Instituti Kombétar i Shéndetit Publik.
Parametrat e ndotjes sé tokave tregojné se né toka bujgésore, rezultatet jané brenda standardeve
té ndotjes sé tokés dhe se rastet e identifikuara me ndotje me metale té rénda jané kryesisht né
zonat industriale. Shgetésues éshté fakti lidhur me trendin e rritjes sé ndryshimit té destinimit té
tokave bujgésore né zona ndértimore dhe industriale. Ndérsa pér mbeturinat, tha se vazhdon
trendi i rritjes sé gjenerimit té tyre dhe sasisé sé mbeturinave té deponuara ndérkohé qé éshté
shénuar progres né eliminimin e deponive ilegale nga komunat por jo edhe ne menaxhimin e
deponive sanitare nga kompanité pérkatése. Gjaté vitit 2016 jané deponuar 367,400.83 ton dhe
sipas studimit t& Agjencisé me GIZ-in, né 17 komuna té Kosovés jané regjistruar mbi 1117
deponi ilegale. Ende nuk ka sistem té riciklimit t¢ mbeturinave dhe as sistem té rimbursimit té
ambalazhit.

Né sektorin e mbrojtjes sé natyrés, gjaté vitit 2016 jané marré né mbrojtje 67 zona té reja té
natyrés, por ndikimi né zonat e mbrojtura dhe né biodiversitet éshté evident pér shkak té
ndértimeve ilegale, prerjeve té pakontrolluara dhe gjuetisé ilegale. Pér Inspektimin dhe
kontrollin e zbatimit té ligjit, tha se gjaté vitit 2016 jané realizuar: 577 vizita inspektuese me
procesverbal, 29 vendime pér inspektime, 57 inicime né gjykaté pér kundérvajtje dhe 530
rekomandime dhe njoftime. Ndérsa né sektorin e mbrojtjes sé natyrés gjaté vitit 2016 Agjencia
né emér té Drejtorisé pér Administrimin e Parkut Kombétar Bjeshkét e Nemuna dhe Drejtorisé
pér Administrimin e Parkut Kombétar Sharri, ka pérgatitur 98 kallézime penale, jané béré 18
kérkesa pér fillimin e procedurave kundérvajtése, 93 kérkesa pér inicimin e propozim padive pér
kontest civil dhe kérkesa pér pérmbarim. Sa i pérket leje dhénies, gjaté vitit 2016 jané Iéshuar
rreth 131 pélgime mjedisore, 53 leje mjedisore dhe 10 licenca pér menaxhimin e mbeturinave.



Né sektorin e ujérave jané dhéné edhe 29 leje té reja ujore, 6 pélgime ujore, 38 kushte ujore dhe
jané vazhduar 6 leje ujore.

Buxheti i dedikuar pér MMPH né vitin 2016 ka pasur njé rritje té ndjeshme, krahasuar me vitin
paraprak, mirépo buxheti pér shpenzime kapitale né shumé raste nuk orientohet né projekte
mjedisore por né projekte tjera qé realizimi i tyre nuk ka ndikim né pérmirésimin e mjedisit. Né
fund ai paragiti edhe rekomandimet e raportit dhe ftoi gé té mbéshtetet ky raport me géllim té
pérmirésimit t& menaxhimit té mjedisit dhe gjendjes mjedisore.

Pas késaj ekspozeje diskutuan anétarét e komisionit:

Kryetari Daut Haradinaj, pyeti pér taksén gé paguajné qytetarét né hyrje né Brezovicé, sa po
kontribon kjo né sigurimin mé té miré té parkingjeve dhe kushteve tjera pér gjendjen e ndotjes
me mbeturina dhe pér tabelat njoftuese.

Liburn Aliu, pyeti pér dallimin e Raportit pér vitin 2017 né krahasim me kété gé po e
shqyrtojmé sot. Pastaj sugjeroi qé vérejtjet dhe rekomandimet éshté miré té adresohen se cilat
institucione jané pérgjegjése. Ndérsa pér laurén né Brezovicé tha se éshté dakord por nuk duhet
harruar edhe pjesét tjera té parkut nacional, ai pérmendi vendin Strazhé té Lubotenit pér té cilén
tha se ka déme té médha né pyje dhe degradim té madh, por edhe pjesét e tjera né Suhareké,
Shtérpce, Kacanik e Dragash.

Salih Salihu, tha se raporti e paraget gjendjen e miré ndérsa rekomandimet i paragesin
problemet. Né terren ka probleme té shumta me pyje, lumenjé dhe tokén bujgésore. Déme té
médha paragiten nga shfrytézimi i zhavorit népér kodra dhe propozoi gé sipas modeleve té
Austrisé kéto gropa pas shfrytézimit té béhen ligej artificial. Ndérsa sa i pérket ndotjes sé tokés
me pesticide dhe metale té rénda duhet té adresohet se kush éshté pérgjegjés pér kété.

Besa Gaxherri, tha se mjedisi éshté né gjendje té réndé dhe koha éshté t€ merren masa dhe
mjedisi ka njé kosto té larté. Ajo theksoi se tejkalimi i ndotjes sé ajrit nuk éshté gjaté verés por
gjaté dimrit dhe nga kjo mund thuhet se veturat nuk jané ndotési mé i madh por Iéndét djegése
pér ngrohje. Né “Ligenin e kaltér” i krijuar nga termocentrali dhe se i ka pa fémijét duke hy né té
dhe pyeti sa jané té rrezikuar nga sémundje té ndryshme dhe ¢ka éshté ndérmarré pér kété, kush
éshté pérgjegjés nése atyre u ndodh dicka. Pse nuk ka asnjé investim né riciklim té mbeturinave
dhe pse nuk asnjé leje pér kété a ka projekt konkret pér té hyrat grumbulluara nga hyrjet né
parge.

Ganimete Musliu, tha se duhet edhe té ofrohen shérbime mé té mira pér qytetarét gé e vizitojné
Brezovicén dhe pyeti, a ka ndonjé rast shembull pér trajtimin e miré t& mbeturinave si ndonjé
gytet ose lagje dhe cila éshté gjendja e inkasimit té mbeturinave? Cila éshté gjendja e
inspektoréve?

Driton Caushi, pér ndotjen e tokave pyeti se ¢ka nénkupton me konstatimin se rezultatet
tregojné se jané brenda standardeve té lejuara dhe ka trend té rritjes? ai shtoi se ndotja e tokave
éshté njé problem, po ashtu edhe mostratjtimi i ujérave té zeza, dhe nga e gjithé kjo vie deri té
ndotja e ujérave néntokésore dhe e ujit té pijshém prandaj dhe matja e ujérave sipérfagésore nuk
mjafton. Cilat jané vlerésimet pér potencialin ndotés té termocentralit té ri dhe ndikimet e tij?

Enver Hoti, lidhur me inspektimin dhe kontrollin e zbatimit té ligjit, pyeti kush jané operatorét
ekonomik pér té cilét jané marré kéto vendime, kallxime penale, pastaj u angazhua edhe pér
lejedhénien dhe licencat, konkretisht nénumrin e pélgimeve dhe lejeve mjedisore gé nuk éshté e
kjarté. Né fund ai tha se raportit éshté miré ti bashkangjitet njé raport financiar.

Andin Hoti, shtoi se pajtohet me vérejtjet e kolegéve dhe shtoi se duhet kushtur mé shumé
vémendie degradimit té shtretérve té lumenjéve si shembull pérmendi shtratin e lumit Drini.

Ilir Morina, iu pérgjegj pyetjeve té deputetéve: pér laurén né Brezovicé dhe pér démet né zona
tjera té Parkut té Sharrit, tha se kané gené né bashképunim me kryetarin e komunés sé Shtérpces
dhe se reagimi i vendosjes sé sajé ka gené pozitiv, mirépo edhe mé shumé duhet té béhet sa i
pérket numrit t¢ madh té fluksit té vizitoréve me automjete dhe mungesés sé parkingut. Sa i



pérket cmimores sé hyrjes ai tregoi ¢mimet e vendosura: pér pérsonat deri né 10 vjet éshté gratis,
pérsonat prej 10-18 vjet 50 cent, ndérsa pér pérsonat e rritur 1 euro. Pér automjetet 1 euro,
kombibusét 2 euro dhe pér autobusé 3 euro. Ndérsa sa i pérket démeve né Strazhé dhe vendet e
tjera té parkut nacional, ai tha se jemi duke punuar pér kété, mirépo theksoi mungesén e
punétoréve té mjaftueshém dhe se Agjencia ka vetém 8 rojtaré pér 54 000 ha sipérfage.

Ai shtoi se, Prishtina nuk éshté kryeqyteti né rajon me ajrin mé té ndotur, gjithmoné ia kalon
Shkupi, Tetova, Sofje, ndérsa pajtohet se gjaté sezonés sé dimrit ndotja éshté mé e madhe pér
shkak té Iéndéve djegése pér ngrohje, por edhe kushteve meteorologjike té stinés. Pér ligenin e
kaltér thoté se éshté me pasoja té rénda pér Iékurén por edhe vdekjeprurése pér ata qé lahen né té,
éshté problem mjedisor por nuk kané leje mjedisore, ndérsa pér kété pérmendi ligjin e mjedisit
dhe konventén e Aarhusit qé parasheh gé se secili gytetaré duhet té jeté i informuar, t€ merr pjesé
né vendime por secili ka té drejté edhe pér padi ndaj operatorit ose diké tjetér pér njé dém. Pér
riciklimin e mbeturinave tha se 60 % e tyre jané organike dhe nuk pérdoren dhe 40% jané pak
pér me ndértu impiant. Ndérsa shtoi se ka disa leje pér riciklim té plastikés, letrés, disa metaleve,
ndérsa pér menaxhimin dhe inkasimin né mbeturina e pérmendi regjionin e Prizrenit si shembull
té miré. Monitorimi i ujérave sipérfagésore béhet direkt nga Instituti Hidrometeorologjik, sipas
njé projekti té suksesshém sé bashku me GIZ-in gjerman. Pér impaktin e Termocentralit té ri dhe
pér ndotjen e mundshme, ai tha se edhe pér 30 vitet e ardhshme do té jeté né suaza té normave té
lejuara. Krijimi i ekofondit do té ishte shumé i mirépritur dhe se do té mund té béhet mé shumé
pér mbrojtjen e mjedisit, pasi gé kudo né boté ndotési paguan, prandaj kérkoi edhe ndihmén e
deputetéve pér kété. Ndérsa pér dallimin né mes té raportit ekzistues dhe atij qé éshté né
pérgatitje, ai tha se né raportin e 2017 do té pérfshihen disa projekte milionéshe pér mjedis
dedikuara pér matjen e cilésisé sé ajrit, pér impiantet e ujérave té zeza etj, t¢ mbéshtetura nga
institucionet ndrkombétare, si: SIDA Suedeze, JICA Japoneze, et].

Kryetari Daut Haradinaj, e falénderoi kryeshefin pér raportin né komision dhe kérkoi qé
Agjencia dhe Ministria duhet ta rrisin aktivitetin né senzibilizimin e qytetaréve e sidomos
nxénésve népér shkolla pér mbrojtjen e mjedisit dhe né emér t& Komisionit i ofroi pérkrahje
késaj agjencie.

Né fund Komisioni né mungesé kuorumi, votimin e Raportit pér gjendjen e mjedisit e shtyu pér
mbledhjen e radhés.

6. Té ndryshme.
Né té ndryshme, Kryetari i paragiti kéto géshtje dhe i propozoi pér mbledhjen e radhés:

e Shpallja e Konkursit pér drejtor té Agjencisé sé komplekseve memoriale té Kosovés, pasi gé
mandati i drejtorit aktual skadon mé datén 11 korrik 2018 dhe sipas Ligjit Nr.04/ L-146 Pér
Agjenciné pér Mbrotjen e Komplekseve Memoriale té Kosovés, Komisoni, 6 muaj para
skadimit té mandatit t& Drejtorit té Agjencisé inicon veprimet pér zgjedhjen e drejtorit té ri.

o Kérkesa Shoqatés s¢ verétaréve “Enologjia”, pér mbéshtetje pér eksportin e verérave dhe
hegjen e akcizés né veréra.

e Shqyrtimi né parim i Projektligjit pér mbrojtje nga rrezatimi dhe siguri bérthamore.

e Formimi i grupeve punuese pér: nismén legjislative pér hartimin e Projektligjit pér ndryshim
plotésimin e Ligjit Nr. 05/L-042 pér rregullimin e shérbimeve té ujit dhe nismén legjislative
pér hartimin e Projektligjit pér cilésiné e bukés.

Mbledhja pérfundoi né orén 12:30.

E pérgatiti:

Stafi mbéshtetés i Komisionit Kryetari i Komisionit,
Daut Haradinaj



